
Benokömö ini Vükiped:
sikloped libik, keli alan dalon

redakön.
Vükiped Volapükik äprimon tü 2004, yanula d. 27id;

atimo pabevobons is yegeds 53,260.
(Yegeds mödik pejafons medü nünömaprogram

itjäfidik)

Hiel Hans Christian
Ørsted (1777 gustul 14id
- 1851 mäzul 9id) äbinom
füsüdan ä kiemavan
Danänik, päflunöl dub tik
hiela Immanuel Kant.
Sevädom sekü tüv tefa vü
lektrin e magnetim, kelos
anu panemon
lektrinamagnetim.

El Ørsted änitedälikom
tefü nolav dü yunüp okik,
ven ävobom in pötek fata okik: hiel Søren Christian
Ørsted. Kobü blod okik: Anders Sandøe Ørsted, el Ørsted
ägetom cifadili dugäla primik oka lomo me soelastud, ed
ävegom lü København ün 1793 ad studön in nivera di
Københav. Blods bofik päxamoms benosekiko ed
äbenodistükoms okis in niver. Ün 1796, el Hans Christian
Ørsted ädagetom sikotis pro yegeds okik dö jönav e
medinav. Ün 1801, ägetom tävamoni e stipeni notidik, kel
ädälons omi ad tävön dü yels kil da Yurop. In Deutän,
äkolkömom hieli John Ritter: füsüdan, cedü kel ädabinon

yum vü lektrin e magnetim. Tiket at äjinon tikaviko ele
Ørsted, ibä äkredom, das nat binon balätik, e das kluo tefs
ädabinons vü dins natik mödik. Spikots omsik ätirädons
eli Ørsted ad stud füsüda. Ävedom profäsoran in niver di
København ün 1806, ed äfövom vestigamis okik tefü flum
lektinik e tonav. Geidamü om niver ädavedükon programi
füsüda e kiemava, äsi voböpis nolavik nulik. (Yeged lölik)

Cifaleyan lü setopam valemik yela 1900 (Paris, Fransän)

...das hiel Ebbe Vilborg äbinom lätikan, kel
ädagetom diplomi tidana Volapüka (nüm: 1824)
medü cifaladalebüd ün 1961?

...das mödiks votükamas in Volapük nulik hiela
Arie de Jong ya pimobons fa Volapükans votik
(a.s. hiel Auguste Kerckhoffs u hiel Rupert
Kniele)?

...das Volapükaklub di Nürnberg, keli hiel
Leopold Einstein äsüadükom ad vedön
Sperantaklub balid, poso älüvom Sperantamufi
ed äslopikom eli Ido?

...das Volapükamuf äninädon vomis jäfedik,
soäsä jiel Henriette Wolter, kel päcälof fa
Schleyer as cif balid pro Nolüda-Deutän, jiel
Marie Johanna Verbrugh, kel älautof tidodemi
gretik Volapüka pro Nedänans äsi penädis votik
mödik, jiel Maria Tommasi, kel ädunof otosi pro
Litaliyänans, u jiel Anna Petersen, kel ävedof
presidan balid Volapükakluba di Thoreby

  VOLAPÜK.COM (resodatoped calöfik Vpa)

(https://xn--volapk-7ya.com/)

Bal lesonas dünasta Linglänik ämuton ün yun
okik, leigoäsä kadets votik, dünädön su
julanaf. Tü del seimik lebüdan äkomitom ome
ad kalkulön kuratiko stanedi nafa. Ven
äblümom ko atos, lebüdan äluxamom kalkuli
omik.
„Mutob begön ore, o löpätal! ad deükön
leigedahäti orik,“ lebüdan äsagom fino.

„Dalob-li säkön sekü kod kinik?“ leson stunik
ägespikom.

„Bi ma kalkul orik, o löpätal! tü timül at
nünafobs ini leglüg di ‚Westminster‛.“

Volapükagased pro Nedänapükans 1956, nüm: 2, pad: 8.

(Danän) timü fün onik? (Ekö! lised jivolapükanas
famik.)

